
dastgo sin čalmek deddum legje.

45 De mattajegjides lusa son bođi, ja sigjidi celki: læppetgo di ain vela oađđemen, ja uoiŋadæmen? gæč, aigge lakka læ go olbmu bardne suddolaǯai gitti šadda addujuvvut.

46 Čuoǯǯelækket, vuolggop mi: gæč, lakka son læ, gutte muo bætta.

47 Ja go ain sardnomen læi, gæč, de Judas, guott nubbe lokkai særvest, bođi, ja stuorra vækka suin miki ja muoraiguim, bajemuš papai ja olbmui vuorrasi lut.

48 Mutto su bætte sigjidi mærka addam ja cælkkam læi: gæn cumestam, son de læ; doppijækket su.

49 Ja dallan son Jesus ouddi loaidesti, ja celki: burist dunji, rabbi! ja cumesti su.

50 Mutto Jesus sunji celki: ussteb! man varas don bottik? de si botte, ja gieđaidæsek Jesus ala bigje, ja doppijegje su.

51 Ja gæč, muttom sist, guđek Jesus lut legje, gieđas geigi, ja miekes rotti; ja bajemuš papa balvvalægje časki, ja bælje sust erit čuopai.

52 De Jesus sunji celki: naket miekkad doppi; dastgo buokak, guđek mieke rottijek, mieke boft hævvanek.

53 Daihe gaddakgo, atte dal muo rokkadallamest i læm ačestam æmbo go guoft nubbe lokkai legionaid engelid munji vuolgatet?

54 Moft ollašuvvuǐ dalle čallagak? dastgo

